
Efni: OR, ranns6knarboranir i Meitlum, Olfusi - Umsiign um tilkynningu um
framkvamd

bann 17. t'ebrfar sl. m6tt6k Heilbrigdisefiirlit Su6urlands tdlvup6st Skipulagsstolnunar
par sem 6ska6 er eftir umsdgn embettisins um tilkynningu Orku niitttrunnar vegna

Srirhuga6ar ranns6knarborunnar i Meitlum ri su6urhluta Hengilssve6isins i
sveitarf6laginu 6l fusi.

Um er a6 rae6a fl'rsta iifanga af limm i ritbrma6ri ranns6knarvegfer6 ON. en markmi6
ranns6knanna er ,.ad kanna hvort vinnanlegur jar6hiti s6 til sta6ar ii peim sve6um i
Henglinum par sem jar6visindagdgn benda til ad jar6hita geeti veri6 ad finna".
Framkvamdin f'elst i borun tveggja grannra ranns6knarhola. HR-01 og HR-02.
uppbl ggingu tveggja borplana. lagningu skolvatnslagna ad borplani. afliastamelingu
borholu, fiirgun afflallsvdkva. lagningu a6komuvega a6 borpltinum og fnigangi eftir
framkvemdir. Framkvemdin er f samremi vi6 a6alskipulag par sem hrln er innan
marka skilgreinds i6nadarsvedis. en ekki er til deiliskipulag fyrir sve6i. Sy6sti hluti
framkve mdarsvee6sins nrr inn ri fjarsvedi vatnsvemdar par sem htirn skarast vid
landnotkun i6na6arsvee6is. Einnig er i nrigrenni framkvemdasve6isins svedi undir
hverfisvemd og c-hluta nrittriruminjaskriir. en framkvemdin mun ekki fela i sdr rask

innan peina sveda. Framkvemdara6ili metur umhverfisiihrif framkvemdarinnar
6veruleg 6 flesta umhverfispetti, en 6veruleg til neikve6 ii fomleifar og ritivist og
neikved ri jar6myndanir og landslag og risynd.

Heilbrig6iseftirlit Su6urlands hefur fari6 yfir ofangreinda tilkynningu lyrir t66a

framkveemd og gerir engar athugasemdir en bendir ii eftirfarandi:

i tilkynningunni kemur fram ad horft verdi til sampykktar nr. 555/2015 um
vatnsvemdarsve6i vatnsb6la innan ldgsagnarumdrma Mosfellsbejar.
Reykjavikurborgar. Seltjamanesbejar. K6pavogsbejar, Gar6abejar og
Hafnarfiar6arkaupsta6ar pegar sett ver6a skilyrdi um mengunarvamir i ftbodsgdgn
vegna fiamkve mdarinnar til a0 draga irr hattu d mengun grunnvatns ri fiarsve6i
vatnsvemdarinnar. Bent er ri a6 sampykkt nr. 32612022 um vemdarsvedi vatnsb6la
innan lSgsagnarumdema sveitarf6laganna ri sve6i Heilbrig6iseftirlits Sudurlands bs.

gildir um vemdarsvedi vatnsb6la innan Sveitarf6lagsins Olfuss. og pvi rdttara a6 nota

hana sem vi6mi6 pegar ger6ar eru kr6fur til verktaka um mengunarvamir.



ffi
4.6 d6ru leyti telur embettid a6 tilkynningin geri negjanlega grein ffrir e6li, umfangi
og umhverfi framkvaemdarinnar, sem og m6tvegisa6ger6um og vdktun. Embatti6
telur a6 varanleg umhverfisrihrif framkve mdarinnar 6nnur en sj6nren og sta6bundin i
nesta niigrenni hennar sdu 6veruleg og m<igulegt a6 milda lau me6 g66ri umgengni rl

framkvemdatima og vdndudum fnigangi umhverfis og mannvirkja a6 framkvemdum
loknum. Embetti6 metur m6li6 lvi sem svo a6 framkvemdin kalli ekki ri mat
umhverfisii.Llrrifum a6 teknu tilliti til vi6mi6a i 2. vi6auka lasa nr. 111/2021 um
umhverfi smat framkvemda og 6etlana.

Heilbrig6iseftirlit Su6urlands veitir jar6borunum og virkjunum og orkuveitum fri I

MW starfsleyfi skv. tdluli6um 55 og 115 i vi6auka IV me6 ldgum nr. 7/1998 um
hollustuhetti og mengunarvamir og reglugerd nr. 550/2018 um losun frii
atvinnurekstri og mengunarvamaeftirlit. Einnig veitir embetti6 starfsleyfi vegna
jmissa verkfritta ri medan ii framkvemdum stendur, s.s. efnisnrimi, landm6tun og

verktakaadstd6u skv. ofangreindri regluger6 auk starfsmannabt6a skv. regluger6 nr.

9 4l /2002 um hollustuhetti.

F.h. Heilbrie6iseft irlits Su6urlands,

//Ua fu,ioa-
Stella Hrtinn J6hannsd6ttir,
heilbris6isfulltrui

 Garðabær, 22. mars 2023  

Málsnúmer: 202302-0034 

LA/SS 

 

Efni: Umsögn um matsskyldu rannsóknarborana í Meitlum. 

 

 

Vísað er í tölvupóst frá Skipulagsstofnun, dags. 17. febrúar 2023, þar sem óskað er eftir 

umsögn Náttúrufræðistofnunar Íslands, um matsskyldufyrirspurn vegna tveggja nýrra 

rannsóknaborhola, HR-01 og HR-02, sem Orka Náttúrunnar (ON) fyrirhugar að bora í 

Meitlum. Um er að ræða fyrsta áfanga af fimm í áformaðri rannsóknarvegferð ON, en 

markmið rannsóknanna er að kanna hvort vinnanlegur jarðhiti sé til staðar á þeim svæðum í 

Henglinum þar sem jarðvísindagögn benda til að jarðhita gæti verið að finna. Leyfi til 

jarðhitanýtingar í Meitlum byggist á niðurstöðu 2. áfanga rammaáætlunar um 

virkjunarkostinn sem samþykktur var af Alþingi 14. janúar 2013. 

Framkvæmdin felst í borun tveggja rannsóknahola, uppbyggingu tveggja borplana, lagningu 

skolvatnslagna að og frá bortæki, afkastamælingu borhola, förgun affallsvökva, lagningu 

aðkomuvega að borplönum og frágangi. Umhverfisþættirnir sem teknir eru fyrir eru hljóðvist, 

loftgæði og loftslag, vistgerðir, jarðminjar, grunnvatn, fornleifar, landslag og ásýnd, útivist og 

skjálftavirkni. 

Náttúrufræðistofnun hefur kynnt sér greinargerð með matsskyldufyrirspurn og vill koma 

eftirfarandi ábendingum á framfæri: 

Ljóst er að jarðhitanýting á núverandi vinnslusvæðum hefur ekki reynst sjálfbær og þörf er á 

nýjum vinnsluholum og/eða nýjum vinnslusvæðum til að viðhalda framleiðni virkjunarinnar í 

takti við eftirspurn. Niðurstaða 2. áfanga rammaáætlunar hefur skilgreint Meitla sem eitt af 

framtíðarvinnslusvæðum á Hengilsvæðinu. Það er því eðlilegt að litið sé þangað þegar kemur 

að rannsóknum á mögulegri nýtingu. 

Nokkuð er þó liðið síðan ákvörðun um flokkun Meitla í orkunýtingarflokk fór fram í 2. 

Áfanga rammaáætlunar án þess að nýtingarleyfi hafi verið nýtt. Síðan þá hefur aðferðafræði 

við mat á verndargildi jarðminja þróast m.a. í tengslum við vinnu Náttúrufræðistofnunar á 

tillögum að B- og C-hluta náttúruminjaskrár. Ný lög um náttúruvernd nr. 60/2013 hafa einnig 

tekið gildi m.a. með ný markmið og viðmið um verndun jarðfræðilegs breytileika og 

landslags. 

Í ljósi þessa er það álit Náttúrufræðistofnunar að þrátt fyrir flokkun virkjunarkostsins í 

orkunýtingarflokk í 2. áfanga rammaáætlunar sé móbergssvæðið við Meitla, Eldborgin og 

Eldborgarhraun með mjög hátt verndargildi vegna jarðminja. Þar er mikill jarðbreytileiki er 

varðar eldvirkni á ísöld og nútíma, ásamt höggun sem tengist rekbelti landsins. Svæðið sem 

heild er því mikilvægt vegna vísinda- og fræðslu-gildis, og jarðminjar þess hafa alþjóðlegt 

mikilvægi vegna fágætis. Þá er svæðið mikilvægt útivistarsvæði í nálægð þéttbýlis.  Víða í 

næsta nágrenni Meitla hefur jarðminjum og landslagi verið raskað varanlega vegna 

framkvæmda og eykur það því gildi svæðisins enn frekar hversu óraskað það er. 

Náttúrufræðistofnun vill benda á að endurskoða þarf lýsingu á landslagsgerð svæðisins því 

ekki er um að ræða „litríkt háhitasvæði sem einkennist af miklum jarðhita, litríkum hæðum og 

hverum með gufustrókum“. Um er að ræða eldfjallalandslag með formfögrum gígum og 

hraunmyndunum í umgjörð af fjölbreytilegum móbergsmyndunum, ásamt sprungum og 

misgengum vegna gliðnunar á rekbelti. Á þessu afmarkaða svæði (sjá meðfylgjandi mynd á 

næstu síðu) er hægt að lesa myndunarsögu landsvæðis sem er fágætt utan Íslands. Að mati 

Náttúrufræðistofnunar felst gildi í að varðveita þessa landslagsásýnd sem heild. 

Náttúrufræðistofnun leggur til að afmörkuðu svæði á meðfylgjandi loftmynd verði hlíft við 

frekari framkvæmdum.  

Náttúrufræðistofnun telur mikilvæga hagsmuni felast í verndun svæðisins, ekki síður en 

orkunýtingu þess. Ekki síst vegna óvissu um hversu miklir möguleikar eru í raun og veru fyrir 

jarðhitanýtingu á svæðinu og í hvað langan tíma. Eins og fram kemur í tilkynningunni er um 

áætlaðar rannsóknarborholur að ræða og segir á bls. 9 „Ef svæðið hentar ekki til vinnslu er 

hugsanlegt að holurnar nýtist til niðurdælingar.“ Óvissa um endanlega nýtingu minnkar ekki 

umfang og áhrif þess rasks sem fylgir rannsóknarborunum sem mun hafa varanleg áhrif á 

svæðið og spilla ásýnd þess með tilheyrandi skerðingu á verndar-, fræðslu- og útivistargildi. 

Framkvæmdin mun raska jarðminjum sem falla undir ákvæði 61. greinar laga nr. 60/2013, 

sem forðast skal að raska nema brýna nauðsyn beri til. Hvort sú nauðsyn sé fyrir hendi verður 

að rökstyðja vel. Leggja þarf mat á hversu mikil óvissa um nýtingarmöguleikana sé og hvort 

það réttlætir neikvæð umhverfisáhrif framkvæmdar rannsóknarborana. Vegna þess hversu hátt 

verndargildi svæðisins er þarf að íhuga vel alla mögulega valkosti með það að sjónarmiði að 

vernda náttúruminjar og ásýnd. 

Þar af leiðandi er það mat Náttúrufræðistofnunar að áformuð framkvæmd um rannsóknarholur 

eigi að fara í mat á umhverfisáhrifum. Þar með gefst nauðsynlegt tækifæri til að meta á 

fullnægjandi hátt,  í ljósi nýrrar þekkingar og viðmiða um verndargildi jarðminja og landslags 

við Meitla, hver áhrif framkvæmdarinnar á svæðið verða og hvort forsendur fyrir nýtingarþörf 

réttlæti neikvæð umhverfisáhrif sem framkvæmdinni mun fylgja. 

 

Virðingarfyllst, 

 

 
 

Snorri Sigurðsson 

Sviðsstjóri náttúruverndarsviðs 

Innan rauða flákans er nær óröskuð jarðminja- og landslagsheild. Gulir flákar marka raskað svæði 

vegna framkvæmda. Hvítar línur eru vegir og slóðar (is50v-grunnur). Loftmynd frá Loftmyndum ehf. 

 Reykjavík, 20. mars 2023 

Tilvísun:  OS2023020078/22.2 

Skjalanr:394117 

 

Efni:  Umsögn Orkustofnunar um matsskyldufyrirspurn vegna rannsóknarborana á Meitlum í 

Ölfusi. 

Vísað er til erindis Skipulagsstofnunar dags. 17. febrúar sl. þar sem óskað var eftir umsögn 

Orkustofnunar um tilkynningu Orku náttúrunnar um rannsóknarboranir á Meitlum, í samræmi við 20. 

gr. laga  nr. 111/2021.  

Í erindi Skipulagsstofnunar kom fram að í umsögninni skuli koma fram eftir því sem við á, hvort 

nægjanlega sé gerð grein fyrir framkvæmdinni, umhverfi hennar, umhverfisáhrifum, 

mótvægisaðgerðum og vöktun. Jafnframt hvort og þá hvaða atriði  þurfi að skýra frekar og hvort þau 

kalli  á að framkvæmdin fari í umhverfismat að teknu tilliti til viðmiða í 2. viðauka laga um 

umhverfismat framkvæmda og áætlana. Jafnframt skal í umsögn gera grein fyrir leyfum sem 

framkvæmdin er háð og eru á starfssviði umsagnaraðila. 

Orkustofnun hefur kynnt sér erindi Skipulagsstofnunar. Samkvæmt 4. gr. laga um rannsóknir og nýtingu 

á auðlindum í jörðu nr. 58/1998 (auðlindalög) getur Orkustofnun heimilað öðrum rannsóknir og leit og 

skal þá gefa út rannsóknarleyfi til viðkomandi. Fari rannsóknir hins vegar fram á vegum landeiganda 

þarf ekki leyfi Orkustofnunar. Í tilkynningu Orku náttúrunnar kemur ekki fram hver sé landeigandi á því 

svæði sem um ræðir, og því ekki ljóst hvort þurfi rannsóknarleyfi skv. auðlindalögum. 

Í tilkynningu Orku náttúrunnar er fjallað um borun og prófanir í kafla 4.3, m.a. um áætlaða tilhögun á 

losun á borsvarfi. Ekki er tekið fram hvort sýni verði tekin af svarfi til rannsókna, en bent er á að skv. 2. 

mgr. 22. gr. auðlindalaga getur Orkustofnun krafist þess að berg- og jarðvegssýnishorn séu varðveitt. 

Orkustofnun gerir að öðru leyti ekki athugasemdir við tilkynningu Orku náttúrunnar. 

 

Virðingarfyllst, 

f.h. orkumálastjóra 

 

María Guðmundsdóttir Marta Rós Karlsdóttir 

Verkefnastjóri Sviðsstjóri 

Sjálfbær auðlindanýting Sjálfbær auðlindanýting 

Rafræn undirskrift hér að neðan Rafræn undirskrift hér að neðan 

 



 

 

Skipulagsstofnun 

b.t. Jakobs Gunnarssonar 

Borgartún 7b 

105  Reykjavík 

 

Reykjavík, 24. mars 2023 

UST202302-272/B.S. 

10.05.00 

 

 

Efni: Mat á umhverfisáhrifum - matsskyldufyrirspurn - rannsóknarboranir í Meitlum. 

Umsögn 

 

Vísað er til erindis Skipulagsstofnunar dags. 17. febrúar sl. þar sem óskað er umsagnar 

Umhverfisstofnunar um hvort og á hvaða forsendum ofangreind framkvæmd skuli háð mati á 

umhverfisáhrifum. 

Um er að ræða fyrsta áfanga rannsóknaborana en fyrirhugað er að bora rannsóknarholur á 

alls fimm stöðum á Hengilssvæðinu. Ágeng vinnsla jarðhita á svæðinu veldur því að nú er ekki 

talið að núverandi vinnslusvæði standi undir rekstri Hellisheiðarvirkjunar í núverandi mynd 

nema næstu 10 ár.  

Það liggja miklir fjármunir í virkjuninni og því verður reynt að nýta þá fjárfestingu lengur með 

öflun orku utan núverandi svæða auk þess að afla vatns fyrir hitaveitu á höfuðborgarsvæðinu 

sem er gríðarlegt hagsmunamál íbúa. 

Ætlunin er að bora tvær rannsóknarholur á svæðinu og verður aðkoma að svæðunum frá 

Hringvegi 1 og er farið á kafla um gamlan veg en annars verða lagðir nýir vegir sem eru 

varanlegir. Helsta nýjung umræddrar framkvæmdar er að borholur eru grennri og boraðar með 

minni tækjum og þurfa því minna borplan en þegar vinnsluholur eru boraðar. 

Ekki er ljóst hver ávinningur þessa verklags utan kostnaðar við borun verður þegar upp er 

staðið. Borholurnar verða nýttar í framtíðinni með einum eða öðrum hætti. Sem eftirlitsholur, 

niðurdælingarholur eða vinnsluholur, allt eftir því hvað rannsóknir leiða í ljós. 

Ef boranir leiða í ljós að svæðið henti til niðurdælingar eða vinnslu telur Umhverfisstofnun ljóst 

að gera þurfi ný plön og stærri þannig að ávinningur minni plana verður að líkindum aðeins 

tímabundinn. 

Umsögn 

Umhverfisstofnun telur að hér sé verið að ráðast í varanlegar framkvæmdir hvað plön, vegi og 

borholur varðar. Eins og fram kemur í greinargerðinni er óvissa um hvort og hvernig nýting 

umrædds rannsóknarsvæðis verður og munu rannsóknarholur geta veitt skýrari mynd af afli 

svæðisins. Óháð því verða rannsóknarholurnar nýttar á einhvern hátt, hvort sem það er til 

niðurdælingar eða vöktunar. 

Þegar um slíkar framkvæmdir er að ræða að farið er á ný svæði í nútímahrauni og gerð 

varanleg mannvirki hefur Umhverfisstofnun talið sjálfgefið að metin séu umhverfisáhrif 



 

viðkomandi framkvæmdar. Að mati Umhverfisstofnunar er aðeins stigsmunur á fyrirhugaðri 

framkvæmd miðað við „hefðbundnar“ borholur og enginn ef af nýtingu verður síðar.  

Umhverfisstofnun hefur venjulega talið að gera ætti grein fyrir allri framkvæmdinni strax í 

upphafi og að gerð verði grein fyrir fyrirhugaðri legu lagna og stöðvarhúss/varmastöð þannig 

að unnt verði að meta heildaráhrif framkvæmdarinnar.  

Hér er hins vegar alger óvissa um framhald mannvirkjagerðar umfram veglagningu og gerð 

borplana. Boranir á svæði 1 munu gefa nokkuð öruggar upplýsingar um nýtingu viðkomandi 

svæðis en spurning er hvort boranirnar muni varpa ljósi á mögulega nýtingu svæða sunnar í 

Þrengslum og mögulega nýtingu og mannvirkjagerð á svæðum 1-3. Þegar jarðhiti er annars 

vegar gefa yfirborðsrannsóknir aðeins vísbendingar um raunverulegt ástand og boranir eru 

enn sem komið er eina leiðin til að leiða slíkt í ljós. 

Umhverfisstofnun telur að þegar mat á umhverfisáhrifum frekari mannvirkjagerðar fer fram eigi 

að gera grein fyrir hvort unnt verði að reka Hellisheiðarvirkjun í núverandi mynd, þ.e. bæði til 

rafmagnsframleiðslu og öflunar vatns fyrir hitaveitu. Hér er um varanlegar og óafturkræfar 

framkvæmdir að ræða en ávinningurinn er að gefa nýjar upplýsingar um mögulega nýtingu 

svæðisins og þeirrar mannvirkjagerðar sem fylgja mun nýtingu til framtíðar.  

Umhverfisstofnun telur að framkvæmdin muni koma til með að hafa varanleg og neikvæð áhrif 

á viðkomandi svæði og telur æskilegt að framkvæmdin fari í umhverfismat, þannig að gerð 

verði grein fyrir framkvæmdinni í heild, umhverfisáhrifum, raunhæfum valkostum og 

mótvægisaðgerðum. Einnig vill stofnunin benda á mikilvægi ferlis umhverfismats að gefa 

almenningi og hagaðilum kost á að koma að sínum sjónarmiðum varðandi fyrirhugaða 

framkvæmd.  

Umhverfisstofnun vill benda á að starfsmenn ON hafa unnið mikilvægt og gott starf við frágang 

raskaðra svæða við Hellisheiðarvirkjun og víðar og er ekki ástæða til að ætla að slíkt verði 

ekki einnig raunin á því svæði sem hér um ræðir. 

 

 

 

Virðingarfyllst, 

 

Agnes Þorkelsdóttir, 
sérfræðingur 

Ríkey Kjartansdóttir, 

sérfræðingur 

